
የቶጵየ የመልከት አፍ

ያሽርጌታ ክታብሆሽተኘ ጎልጌ

የክታበይ ቃይደ ቤደበ ኡንዱሉሌ መፍታቼ
የመልከት አፍ የደረሳይ እቀርቡያን ክታብ ለአደል ለትቃጠ ጎልጌ ያቀርቡያን ክታበ ሆናኔ ሊቀርባነኮ 
ለደረሳይ ቡረዋቢቶ ያቀርቡያን ክታበ ሆናኔ ሊቀርብ ያቀትላን፡፡ ግንመ የደረሳይ ክታብ አሽረይ 
ለከውኖት ቡርን ሙት አልዳሌ መጥከ/ቢቶከ ያሽረ ቀስደ/ንየ ሁኖት አያቀትላነኮ ተቻሎት አለቢ:: 
በውኖትከ የመልከት አፍ አሽርጌታቶ እነይ ቻሎኔ ደረሰ እቀርቡያን ክታብ ኡስጥ የቀረቡይ ቃይዳዶ 
በሉላሉሌ ሃለት አኪሞት እትቄርቢማን፡፡

ለደር የጬቀሙይ ሙርታዬ መንቄ ባሶት የሆሽተኘ ጎልጌ የቶጵየ የመልከት አፍ ያቀርቡያን ክታብ 
ተስናጃን፡፡ በመስኒጀይ ወክት ልበን የታበይሙ ግዝቸ፡-

1. በአዳበ አሽሪ ኡስጥ ተቀረበይ ታሽር ዱምቸ ግነ ሊቻበሩ ያቀትሎን ቡቱን ያሽር ቃይዳዶ ቀረቦን፡፡

2. የሰሀዳዲ ያሽር ጎልጌ በምስልቸዋ በመልከት አፍ ተምሬገዘ ቀረባን፡፡ እጲታይ ክታብ ኡስጥ የቀረቡይ 
ምስልቸ ኡሉምኒሙ ያሽረይ ኡስቤ ያቴሮነ ከጥርመቼ ኡስጥ ባግቦትን የትሜሰሉኒሙ፡፡ እነይ 
አይነተ አቅራርቦት በሉሌም የስምት ኡዝር ለለቢሙ ደረሳሶ ጎትተኜ ፈይደ አለይ፡፡ ደረሳሶይ 
በክታቢ ኡስጥ የቀረቡይ ምስልቸ ቢንዞት የተሮሻተኑምከዋ እልመኑም/ቁወኑም ባኪሞት የጥርመቼ 
ሃለተኑም ያፌቶነኮ ያግዘይማን፡፡

3. በሰሀደዲ ሱረ የስናዱየ ሱልቸ ሉላሉሌ የመልከት አፍ እልመ/ቁዋዎ ሊያኬሙ ያቀትሎን ባሌኔ 
በሰሱረይ አይነትዋ ቅጨ ሉላሉሌ ኡንስ ጎልጋጎ ያሉይሙ ተረሻትዋ ሼሽት አነግነ አራት የመሮሼ 
አይነትቸ ተስናዳን፡፡ ምንም ቢዮን በሰ አሽሪ ደምባይነትዋ በቅጨ ቡርኩት ሆኖኔ ሱልቸይ የቀረቡ 
ቢዮንም አሽርጌታቶ የደረሳሶይ ያሽር ተቂበሎተኑምዋ ፋጡልነት መንቄ ባሶት ያትኬሻነይ ኡግዠ 
ባቦት አሽሪ በሱት ኡንገ እትረሻነኮ አሶት እትቄርቢማን፡፡

4. በሰሀደዲ አሽር ድም ኡስጥ ለጎልጌይ መቃም ዮኖን ባሌኔ የቀረቡ የመልከት አፍ ቀውልቸ አሉ:: 
ቀሊሎ ዮኑ መሳዋዎ ለህለቆት ያቀትሎነኑም ባሌኔ እትኔሰቦን፡፡ እታሚ የመልከት አፍ ቀውልቸ 
መንቄ ባሶት ደረሳሶይ በሰመቃምከ መሳወ ለህለቆት ያቀትሎነኮ በባይትቸ ቴሀሞኔ ሱልቸ ቀረቦን:: 
የወንበልዳሌ እጲታይ ሃለት የቀረቡይ ሱልቸ ደረሳሶይ በገግኑም ጃድ ቀሊሎ ዮኑይ መሰዋዎ 
በመልከት አፍ የሀልቆነኮ ያግዙይማን ለሆነኮ በመሮሼ ሃለት የቀረቡይ ሱልቸ መጥ ኢከቶን ባሎት/
ባሌ እለኔስቢ፡፡ በውኖትምከ አሽርጌታቶ እነይ ተጀረቦኔ ሉላሉሌ ሱልቸ በድበሎት የጠቀለ ደረሳሶይ 
ያትራሮሱይማነኮዋ የመልከት አፍ ቁዋዎኑም ያኬምነኮ እንሻሽጦን፡፡

5. የሰ ሀዳዲ ያሽር ጎልጌ ባቀተሊ ቅጨ በሱት ኡንገ ቀረባን ባናኔ ሊላምንናነኮ የመልከት አፍ 
አሽርጌታቶ እነይ መንቄ ባሶት ያሽረይ አቅራርቦተኑም ለደር የጬቀሙይ ብላትቸዋ መመራሮ ደር 
ቢቾ/መጥ ተይቃኑ የገገኑም ብላት/ሂለ በድበሎት የመልከት አፍ አሽረይ የጠቀለ በብል ደር አዊሎት 
እትቄርቢማን፡፡

ቲታሚ በቅጥሎት የመልከት አፍ ያሽርጌታይ ብል ምነ ሁኖት ያለቢኮ ቢትኬተላነይ ሃለት ለጪቅሞት 
ወብ እልናን፡፡

የመልከት አፍ አሽርጌታ ብል
ቡንዱሉሌም አሽርጌታቶ ቲያቀሩያነይ የመልከት አፍ አሽርዋ ታሽሪ ድባየ እልምቸ ግነ ገገኑም ለፈቆኔ 
አይነኮ ቢቀርቡ ያሽረይ ቀስደ ሙራደክ እጄጃነኮዋ የመልከት አፍ ቁወ ያለይሙ ደረሳሶ ሊላሌቅነ 
ያቀትልናን እሎነይ ቡር ቡር ኡስባቦ ተሉምከ ቀደመኔ ሊያጥራምቱቡይ እትጌባን፡፡

ለኢኮ የመልከት አፍ አሽር ቀስድ በሱት ኡንገ ሙረደከ እሜለነኮ ለሆሽተኘ ጎልጌ የስናጀይ የመልከት 
አፍ አሽር ቲቀርብ አሽርጌታቶ ልበን ለዮቡይሙ ያቀትሎን ኡስባቦ ቢትኬተላነይ አይነት በሬርቀደ/
ተርቲብ እጬቅምናን፡፡

የቶጵየ የመልከት አፍ

ያሽርጌታ ክታብ ሆሽተኘ ጎልጌ

1. መስኒጀ
ምነም ቢዮን ለጎልጌይ የስናጄ የመልከት አፈ አሽር ቃይዶ የትረተቢኒ ወክት ቅጨ እሼፍናነኮ 
ተጥረመታ የቀረበ ቢዮንም አቭርጌታቶ በክታቢ ታንዤይ ቃይዳ ወክት ቅጨ ግነ ባትላፍቶት ታደብ 
አዳብ ባዙፎት ባግዱሮትም የውን ባትንጥሮት የመልከት አፍ አሽረይ አቅራርባት ሱተ አግቦት 
አለቢሙ፡፡

2. አቅራርባት 
   ባሽርጌታይ ያቀርቡያን ክታብ ኡስጥ የሰሀደዲ የመልከት አፍ አሽር ቃዳዶ በምን ሃለት እቀርባነኮ 
ተጬቀማን፤ ግንመ እታይ ያቀራርባት ብላት ሉሊሚ አሽርጌታቶ እድገላን ባሌኔ የቀረበ በውኖትከ 
አሽርጌታቶ በጬቀሙይ ያቅራርባት ብላትቸ ደር በቲሀሞት የገገኑም የጠቀለ አቅራርቦት ደበሎኔ የበዘ 
ባቁምሮትዋ ባኪሞት ሊድጋለልቡይ ያቀትሎን፡፡

3. ያሽር ውጥን መስኒጀ
   አሽርጌታቶ ያያዶ፣ ያይዶ ደራት፣ የሳምትዋ ያያም ውጥን ሊነብረይሙ እትጌባን፡፡ ያቀርነያነይ 
ታደኘ ጎልጌ ቄጠላኔ ያለይ ጎልጌ ሎነኮዋ አሽረይ እሽልነየን ቢላን ሀጠራት መስኒጀ ፈሬ/ተያሲዋ ውጥነ 
ፈሬ ጎልጌ ፎኖ ግቦት እለነብርቢሙ፡፡ ሀቂቃም አድ አሽርጌታ የመልከት አፈይ አሽረ ፈየኮ ሉሽለይ 
ያቀትላን፡፡ የወንበልዳሌ ያለመጥነ/ውጥነ ፈሬዋ መስኒጀ ፈሬ ጎልጌ ኡስጠ በገበ እትመሰክቢያን ውጥን 
እለነብረይ፤ በትቃጠይ ወክት አቅሮት ያለቢ አኑር/ሙርቴ ቃጠኔ በዉጥኖት/በቀስዶት ሊያጀሪብ 
እላቀትል፡፡ ለኢኮ ማነሚ አሽር ጌተ ጎልጌ ተግቦትከ ቀደ በትቃጠኒ ወክት ኡስጥ እቀርባነይ ቃይዶ ፈየኮ 
ለያኔ ቻሎትዋ ያያመይ ውጥነ እንዞ ግቦት ያለቢኮ ተጀረቦት አለቢ፡፡

4. መሮሼ
የሰሀደዲ ዱም፣ያሽር ጎልጌ፣ እልቅኒሙ፣ አይነተኑምዋ ቅጨኑም በመቃም ቲደብል ዬደን ሉላሉሌ 
ጎልጌጎዋ መሮሻሾ አሉይ፡፡

5. አትፋሀሞት
ያትፋሀሞት አሽር ተደረሳይ ግነ እቻበረነኮ/እትላፈታነኮ ያፍቴይ ኤት ዬንዛን፡፡ በውኖትምከ ደተሳሶይ 
ተቅራቲ፣ ተምስልቸይ ተመልከት አፍ ቀውልቸ የትፋሀሙይ ሙርቴ ግ ቲሽሉያነይ መልከት አፍቸ 
ግነ ያትራክቦነኮዋ ያትፋሀሞነኮ ቢገዞት አሽረይ አቅርቦት ታሽርጌታቶ እትቄራን፡፡

6. ዮክት ሲጀ
አሽርጌታቶ የቀረበይ የመልከት አፍ አሽር ቃይዶ መንቄ ባሶትዋ ተትሮሼይ ሃለትግነ ባትራክቦት ለአሽሪ 
ዳም የታበይ ወክተ በሱት ኡንገ ተድጋለሎት እነብርቢማን፡፡

7. ዩግዣር ሙት
አሽርጌታቶ የሰሀደዲ ያሽር ዱም ቃይደ ቲያቀርቡያን የሰ አሽረይኮ ዱም ሃለት ዩግዣር ሙትቻይኮ 
ሊድጋለሉ እትጌባን፡፡ አደድ አሽርጌታቶ ለአፍ አሽር ዩግዣር ሙትቸ አያትኬሺያነኮ አሶ እኔስቦን፡፡ 
የሁን በልዳሌ ተጥሬመተቢ ለሰሀዳዲ ዱም ዩግዣር ሙትቸ አስናዶት ያትኬሻን፡፡

8. ዞፎፎ
ማንሚ በጎልጌይ ኡስጥ የቀረበይ ቃይዶ ተያዞፉይ ኢለፎት ኤለቢ፡፡ ግንመ ያሽረይ ተቂበሎት ላጥሮት/
ላዙፎት እቀርቦነይ የዞፎፎ ሱልቸ የትዌጠነይ ንየ ኤተከ ጂጎት አልጂጎት እቃጦን ሁኖት አለቢሙ፡፡ 
በድባያም የመልከት አፍ አሽርጌታቶ የሰሀደደይ ቡርዋ ኡንሰ ያሽረ ጎልጋ ባቀሩ በሬር ደረሳሶይ በቀሩይ 
ያሽር ጎልጌ የጠባይ ኢጋኘ ርከቦኑም በሉላሉሌ የምዛኜ በላት አጥሮት አለቢሙ፡፡



 1 |

የቶጵየ የመልከት አፍ

ያሽርጌታ ክታብሆሽተኘ ጎልጌ

ሱረ- አድ

እቀርነቢያን ጎልጌነ

ደረሳሶይ ቲታይ አሽር ሬር፡-

 » በጎልጌኒሙ ኡስጥ እትረከቦነይ ሙትቸዋ 
ሱምቸ የመልከት አፍ በድጋለሎት 
እጬቅሞን፡፡

 » ሉላሉሌ ሱልቸ በመልከት አፍ እሳሎን፡፡

 » ሉላሉሌ አምርቸ እጀረቦኔ ክምባየ ዮቦን፡፡

ቡቱን ቀስድቸ

ደረሳሶይ ቲታይ አሽር ሬር፡-
 » ቢቀርቡያነይ ጎልጌ ኡስጥ እትረከቦነይ 
ግዝቸ ሱመኒሙ በመልከት አፍ እሽሎን፡፡

 » ቢቀርቡያነይ ጎልጌ ኡስጥ እትረከቦነይ 
ግዝቸ ሱመኒሙ በመልከት አፍ 
በድጋለሎት አበይኖት ያቀትሎን፡፡

 » ቢቀርቡያነይ ጎለጌ ኡስጥ እትረከበነይ 
ሙትቸዋ ሱምቸ በመልከት አፍ 
በድጋለሎት ሱለ ተሳሎት ያቀትሎን፡፡

 » ቢቀርቡያን ጎልጌ ኡስጥ እትረከቦን 
ግዝቸ ቤደበ ሊሳሎነይ ሱልቸ አምርቸ 
የመልከተይ አፈ በድጋለሎት ሱተይ ጀዋብ 
ዋቦት የቀትሎን፡፡

የመልከት አፍ ቃይዶ
Observing and signing 

ቢቀርቡያነይ ጎልጌ ኡስጥ እትረከቦነይ ግዝቸ 
ሱመኒሙ በመልከት አፍ አበይኖት፡፡

 » እታይ ምንግዝን?

 » እታይ ምንግዝን?

 » እታይ…..?

 » እታይ ሱር ምንግዝኒሙ?

 » እታይ ሱር ምንግዝኒሙ?

 » እታይ ሱር --------- ኒሙ

 » እታይ ሱር --------- ኒሙ

 » ….ኔን?

ቀሊሎ ዮኑይ ሱልቸ/ተሳሎት/

ባይት፡-
 » ክታበነሀ/ሽ ክፈት/ቺ

 » እርሰሰሀ/ሽን አቲሪ

 » ጤመይ ለህው ንች/ቺ

የትረከበይ /የትቀጠይ ወክት/

ያሽሪ አቅርባት፡-
 ♦ ያሽር ዱመ በጤሚ ለህው ደር ክተቦት

 ♦ ደረሳሶይ በጎልጌ ኡስጥ እትረከቦነይ ግዝቸ/
ሉመኒሙ በመልከት አፍ አሽርጌታኑም 
ቲያበይኑኒሙ ዬክሶነኮ አትፋሀሞት፡፡

 ♦ ደረሳሶይ፤ ቢቀርቡያን ጎልጌኑም ኡስጥ 
እትረከቦነይ ግዝቸ ምሰለኑም ተመልከት አፍ 
ግነ አትራክቦት ያቀትሎነኮ ባፍቴ ባይትቸይ 
ድባበሎ አቲሮት፡፡

 ♦ አሽር ጌተ ቀሊሎ ዮኑይ ሱልቸ ሉላሉሌ 
ደረሳሶ በመልከት አፍ ተሳሎት፡፡

 ♦ አሽር ጌተ ደረሳሶይ እሳሉያነይ ሱልቸ 

በመልከት አፍ በሱት እጀውቦነኮ አንሻሽጦት፡፡

 ♦ ደረሳሶይ አሽርጌታኑም በመልከት አፍ 
እሳለይማነይ ሱልቸ በጀረቡ ሬር ጀዋቦኑም 
በተረሻት ያበይኖነኮ ባይትቸ ባበት አንሻሽጦት::

ዩግዠር ሙት
ቢቀርቡያነይ ጎልጌ ኡስጥ እትረከቦነይ ግዝቸ 
ያበይኖን/ያቴሮን

 » ምስል

 » ፉለሽ ካርድ

 » መልከት

 » የቶጵየ መልከት አፍ ቃሙስ ላፍቴ 
አስናዶትዋ በሱት ሃለትዋ ኤትዋ ወክት 
ተድጋለሎት፡፡

ዞፎፎ፡-
 ♦ ቢቀርቡያን ጎልጌ ኡስጥ እትረከቦን ግዝቸ 
ሱመኒሙ በመልከት አፍ ቻሎተኑም ደረሳሶይ 
በሰወደ ተሳሎ አጥሮት፡፡

 ♦ ቢቀርቡያን ጎልጌ ኡስን እትረከቦነይ ግዝቸ 
ሱመኒሙ በመልከት አፍ በድጋለሎት/
በባይኖት ቻሎተኑም ቀሊሎ ሱልቸ በሰወዶ 
ደረሳሶይ በሳሎት አዙፎት፡፡

 ♦ ደረሳሶይ ቢቀርቡያን ጎልጌ ኡስጥ እትረከቦን 

ግዝቸ ሱመ በድጋለሎት በመልከት አፍ ሱለ 
በሳሎት ቻሎተኑም ተጀረቦት፡፡

 ♦ ደረሳሶይ ቢቀርቡያን ጎልጌ ኡስጥ እትረከቦን 
ግዝቸ ኤደባኔ ሊሳሉይማነይ ሱልቸ የመልከት 
አፍ በድጋለሎት ሱተይ ጀዋብ ዋቦት 
አቅትሎተኑም በሰወዶ በሳሎት አዙፎት፡፡

ጀዋብ
መሮሼ አድ
1. ይንጂ ቦርሰ    

2. ክታብ

3. እርሳስ

4. ጂንጃ-ጠጠይ

5. ጤም ለህው

መሮሼ ሆሽት
1. በ

2. አ

3. መ

4. ሰ

5. መ



 3 |

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ኡጣት፡-

 » ደረሳሶይ ቲታይ አሽር ሬር ባዝጋግኑም 
እትረከቦነይ ይንጥዋ የዤል አይነትቸ 
በቡትን ሱመኑም በመልከት አፍ አበይኖት 
ያቀትሎን፤ እንኩም አዛሃሪ ቀውልቸ 
በድጋለሎት በመልከት አፍ መሳዋዎ 
ህለቆትዋ ተድጋለሎት ያቀትሎን፡፡

ቡቱን ቀስድ

ደረሳሶይ ቲታይ አሽር ሬር፡-
 » በመስል ያታገዘ የጀረቡይሙ ሉላሉሌ 
እንጥቸዋ የዤል አይነትቸ በቡትነ 
ሱመኒሙ በመልከት አፍ አበይኖት 
ያቀትሎን፡፡

 » ዪንጥዋ የዤል አይነትቸ በድጋለሎት 
በአራት ቀውልቸ የታለቁ መሳዋዎ እቀሮ 
ተጀረቦት ያቀትሎን፡፡

 » አዛሃሪ ቀውልቸ በድጋለሎት በመልከት 
አፍ የታለቁ መሳዋዎ እቀሮ ተጀረቦት 
ያቀትሎን፡፡

ቃይደ 
Observing and signing 

 ♦ የእንጥ ዋ የዤል አይነትቸ በቡቱን ሱመኑም 
በመልከት አፍ በሱት ኡንገ ተድጋለሎት፡፡

ለባይትምከ
ዤል፣እንጥ፣ቁጠል፣ሳር፣አምል፣ካሮት፣ቡሸስ
ር፣ሰላጠ፣ጢድ አብተ፣ የኤዴ ዤል፣ የሱፍ 
ዤል፡፡

 ♦ የእንጥዋ የዤል አይነትቸ እንኩም አዛሃሪ 
ቀውልቸ በድጋለሎት ቀሊሎ መሳዋዎ 
በመልከት አፍ ህለቆት፡፡

ለባይትምከ፡-

 » እሄ የኤዴ ዤል ፈየኮ ዮዳው፡፡

 » ሳሪ ስረም ተስ አላን፡፡

 » ሁለም ግን አምለ ብሎት ተስ ያትሬሺኛን፡፡

 » የሱፍ ዤል ስረም ስረም ተስ ያትሪሻን፡፡

የታበይ ወክት - 3

ያሽሪ አቅርባት፡-
 ♦ ያሽረይ ድመ በጤሚ ለህው ደር ክተቦት፡፡

 ♦ ደረሳሶይ ቲታይ/ቲቲ ቀደ እስሉይማነይ 
ሉላሉሌ የእንጥዋ የዤል አይነትቸ በመልከት 
አፍ ያበይኖትከ ተሳሎት፡፡

 ♦ ደረሳሶይ ሉላሉሌ እንጥቸዋ የዤል አይነትቸ 
በመልከት አፍ ግነ ባትራክቦት ማእነኑም 
እሽሎነኮ አትራሩሶት፡፡

 ♦ ደረሳሶይ ተሆሽት አራት ጃንጎ እጄጎን 
ቀውልቸ ዬንዙ ሉላሉሌ የእንጥልቸዋ የዤልቸ 
ምስልቸ ተመልከት አፍ ግነ ባትራክቦት 
መሳወ ያሶነኮ ባይተ ባቲሮት አትራሩሶት፡፡

 ♦ ደረሳሶይ አዛሃሪ ቀውልቸ በድጋለሎት 
መሳዋዎ በመልከት አፍ ህለቆት ያቀትሎነኮ 
ቀደሜኔ ሱተ ዮነ ባየትቸ ባቲሮት እትረሩሶት::

ዩግዣር ሙት
 ♦ አሽርጌተ በአዝጋጊ በቀሊሎከ እትረከቦነይ 
ሉላሉሌ እንጥቸዋ የዤል አይነትቸ ጎልጌ 
ኡስጠ ባምጦት፡፡

ሱረ ሆሽት

ዤል ዩዳው

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 » ምስል

 » ፍላሽ ካርድ፡፡

 » የመልከት አፍ ቃመስ፡፡

ዞፎፎ
 ♦ ደረሳሶ ሉላሉሌ የእንጥልቸዋ የዤል ምስልቸ 
ያንዞኔ ማእነኑም በመልከት አፍ ቻሎተኑም 
በሳዘሎት አጥሮት፡፡

 ♦ ደረሰሶይ አራት የመልከት አፍ ቀወልቸ 
የተሀለቁ መሳዋዎ ማእነኑም እቀሮ ተጀረቦት 
አቅሎተኑም በሰወዶ ተሳሎ አጥሮት፡፡

 ♦ ደረሳሶይ አዛሃሪ ቀውልቸ በድጋለሎት 
መሳዋዎ በመልከት አፍ ህለቆተኑም

የቶጵየ የመልከት አፍ

ያሽርጌታ ክታብሆሽተኘ ጎልጌ

ሱረ-ሼሽት

ሱል አለኝ

እትቄሮን ውጣትቸ፡-

 » ደረሳሶይ ቲታይ አሽር ሬር ሱልቸይ 
ለሳሎት እድገሎን ቀውልቸ በመልከት 
አፍ እላሎ እሽሎን፣ እንኩም አነይሱር 
እድገሎን ቀውልቸ ፈየኮ/በሱት እጀረቦ 
በጎልጌ ኡስጥ፣ በቡርደኑምዋ በአዝጋግኑም 
ታያም አያም ተሰትኑም ደር በመልከት 
አፍ ተድጋለሎት ያቀትሎን፡፡

ቡትን ቀስድቸ፡-

ደረሳሶይ ቲታይ አሽር ሬር፡-
 » ሱለኜ ቀውልቸ በድጋለሎት በመልከት አፍ 
የትሀለቁ መሳዋዎ እቀሮ እጀረቦን/ተጀረቦት 
ያቀትሎን፡፡

 » ሱለኜ ቀውልቸ በመልከት አፍ በድጋለሎት 
ሱለኜ መሳወ ህለቆት ያቀትሎን፡፡

 » በሱል ሃለት የቀረቡይ መሳዋዎ በጀረቦት 
ጀዋበኑም በመልከት አፍ ክምብሎት 
ያቀትሎን፡፡

ቃይደ 
Observing and signing 

 ♦ የሳሎት መልከትቸ በመልከት አፍ በሱት 
ሃለት/ኡንገ ተድጋለሎት

ባይት፡- 
ማነ፣ባዬት፣ምነ፣ለምን፣አይነኮ፣….

ሱመሀ/ሽ ማኒ? ምን ቶደሀ/ሽ?

ገረሀ/ሽ አይኔን? አታይ ምንግዝን?

 ♦ በመልከት አፍ የቀረቡይ ሱልቸ በሱት ሃለት 
በጀረቦት ሱተ ዮነ ጀዋብ ዋቦት፡፡

ባይት፡- 
እታይ አሽር ጋርን፡፡

 » ሱሜ…. ተ፡፡

 » ዮዳዊ ክታብ ቅሮትን፡፡

 » ጋሬ ሩቁን፡፡

 » እታይ የመልከት አፍ ክታብን፡፡

የታበይ ወክት - 3

ያሽሪ አቅርባት፡-
 ♦ ያሽረይ ዱመ በጤማ ለህወ ደር ክተቦት፡፡

 ♦ ደረሳሶይ ቲቲ ቀደ በመልከት አፍ እሽሉይማን 
የሱል አይነትቸ ለጎልጌይ መራርቸኑም 
ያቴሮነኮ አ›,ሀሐ)ቡ!!

 ♦ አሽርጌት እጲትቸ ያሽር ወክት ላቅሮት 
የስናዱይ ሱልቸ ለሳሎት እድጋለልነ ቢማነይ 
የሱል አይነትቸ በመልከት አፍ ድባበሎ 
ለደረሳሶይ አቲሮት፣

 ♦ አሽርጌታ እጲተይ አሽር ወክት ላቅሮት 
ያስናዱይ ሱል ለሳሎት ቲድጋለልቡይማነይ 
የሱል አይነትቸ ጉት አዳለኑም በባይትነት 
በድጋለሎት ለደረዥሰሶይ በመልከት አፍ ሱለ 
አይነኮ ተሳሎት ያቀትሌነኮ አቲሮት፣

 ♦ አሽር ጌተ የቀረቡይ ባይትቸ መንቄ ባሶት 
ደረሳሶይ በጎልጌ ኡስጥ ተመራርቸኑም ግነ 
ሱል በሳሎትዋ ጀዋብ ባቦት እትራሮሶነኮ 
እንሻሽጦት፡፡

 ♦ አሽርጌተ እዳለ ሱልቸ በሳሎት ደረሳሶይ ጀዋብ 
ዮቦነኮ ባሶት የቀሩይ አሽር የቆምሮነኮ አሶት፡፡

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ ደረሳሶይ ቢቀርቡያነይ ክታብ ደር የቀረቡይ 
መሮሻሾ በትቃጠቦት ያሶነኮ አንሻሽጦት ዋ 
በሱት ክምባየ ዋቦት፡፡

ዬግዣር ሙት
 ♦ ምስል

 ♦ ፍላሽ ካርድ

 ♦ የመልከት አፍ ቃሙስ

ዞፎፎ
 ♦ ደረሳሶይ የመልከት አፍ በድጋለሎት በሱት 
ሱለ ተሳሎት አቃትሎተኑም ተጀረቦት፡፡

 ♦ ደረሳሰይ በመልከት አፍ የቀረቡይ ሱልቸ 
በጀረቦት ክምባየኑም በመልከት አፍ ዋቦት 
አቅትሎተኑም አዙፎት፡፡

 ♦ ሉላሉሌ የሱል አይነትቸ መንቄ ባሶት 
ደረሳሶይ በመልከት አፍ ኡስቤኑም አበይኖት 
አቅትሎተኑም ተጀረቦት፡፡

ጀዋብ
መሮሾ ሆሽት
1. ባ

2. ተ

3. አ

4. መ

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ኡጣትቸ

 » ደረሳሶይ ቲታይ አሽር ሩክቦት ያለይ ክሼ 
አዛሃሪ ቀውልቸ በመልከት አፍ እላሎ 
እሽሎን፣ እንኩምንገ እነይ ሱር ሩክቦነት 
ያለይ ክሼ አዛሃራሮ ቀውልቸ በሱት 
እጀረቦኔ በጎልጌ ኡስጥዋ በቡርደኑም 
እንኩመንገ ተያም አያም ተሰትኑም 
ደር በሱት በመልከት አፍ ተድጋለሎት 
ያቀትሎን፡፡

ቡትን ቀስድቸ

ደረሳሶይ ቲታይ አሽር ሬር፡-
 » ሩክቦነት ያለይ ክሼ አዛሃሪ ቀውልቸ 
በድጋለሎት በመልከት አፍ የትረሱ 
መሳዋዎ እቀሮ ተጀረቦት ያቀትሎን፡፡

 » በሱት ኡንገ ሩክቦነት ያለይ ክሼ አዛሃሪ 
ቀውልቸ በድጋለሎት በመልከት አፍ 
የትረሱ መሳዋዎ አሶት ያቀትሎን፡፡

 » ሩክቦነት ያለይ ክሼ አዛሃሪ ቀውልቸ 
በመልከት አፍ በድጋለሎት ሱልቸይ 
ተሳሎትዋ ጀዋበኑም ክምብሎት 
ያቀትሎን::

ቃይደ 
Observing and signing 

 ♦ ሩክቦነት ያለይ ክሼ አዛሃሪ ቀውልቸ በመልከት 
አፍ በሱት ሃለት ተድጋለሎት፡፡

ባይት፡- 
ተስተ፣ስቅ፣ክቸ፣አልፋቴ፣ጎሮ፣ጡፈ፣ተፊቀ
ሮት፣እኖት፣ሩወጦት ሩክቦነት ያለይ ክሼ 
አዛሃሪ በመልከት አፍ በሱት ሃለት በጀረቦት 
ለቀረቡይ ሱልቸ ሱተ ዮነ ጀዋብ ዋቦት፡፡

ባይት፡- 
ተስ ቲለነ እትፌቀርናን፡፡

 » ጎሮ ቲዬንዛነ እበሽናን፡፡

 » ቲጬጥነ ይኝናን፡፡

 » ቲቦርስነ እኖዝናን፡፡

 » ክታብ ቅሮት ተስ ያትሬሺኛን፡፡

የታበይ ወክት - 3

ያሽሪ አቅራርባት፡-
 ♦ የስናጄይ ያሽረ ዱመ በጤሚ ለህው ደር 
ክተቦት

 ♦ ደረሳሶይ ቲቲ ቀደ እሽሎይማነይ የመትፊቀር 
አይነትቸ በመልከት አፍ አበይኖት ያቀትሎነኮ 
ተሳሎትዋ ለጎልጌይ ደረሳሶ ያቴሮነኮ 
አንሻሽጦት፡፡

 ♦ ክሼ አዛሃሪ ቀውልቸ በሎት ምን በሎት 
ዮነኮ ለደረሳሶይ በመልከት አፍ አበይኖት፡፡ 
በመልከት አፍ ለደረሳሶይ አቲሮት፡፡

 ♦ ቶሽት አራት ጃንጎ እጄጎን የመልከት አፍ 
ቀውልቸ ዬንዙ መሳዋዎ ጢቀ ባይትቸ አሴኔ 
ለደረሳሶይ አቲሮትዋ አጲታይ አሰነት ያሶነኮ 
አንሻሽጦት፡፡

 ♦ ሉላሉሌ ሩክቦነት ያለይሙ ክሼ ያዛሃርን 
ቀውልቸ በድጋለሎት በመልከት አፍ 
የሼቀሩ መሳዋዎ ድባበሌ በባይት ባቲሮት 
ደረሳሶይ ባትሪሶትዋ ተድጋለሎት ያቀትሎነኮ 
አትራሩሶት፡፡

 ♦ ቢቀርቡያን ክተብ ኡስጥ የቀረቡየ መሮሻሾ 
ደረሳሶይ ያስነኮ አትሪሶትዋ ሱተ ክምባየ 
ዋቦት፡፡

ሱረ-አራት

መትፊቀር

የቶጵየ የመልከት አፍ

ያሽርጌታ ክታብ ሆሽተኘ ጎልጌ

ዩግዣር ሙት
 ♦ ምስል

 ♦ ፍላሽ ካርድ

 ♦ የመልከት አፍ ቃሙስ

ዞፎፎ
 ♦ ደረሳሶይ በምስል ያንዙይሙይ ሉላሉሌ 
ሩክብነት ያለይ ክሼ አዛሃሪ ቀውልቸ ማእነ 
በሱት በመልከት አፍ ቻሎተኑም በሳሎት 
አጢሮት፡፡

 ♦ ደረሳሶይ አራተ የመልከት አፈ ቀውልቸ ዬንዙ 
መሳዋዎ እቀሮ ተጀረቦተኑም በሰወዶ ተሳሎ 
አጢሮት፡፡

 ♦ ደረሳሶይ ሉላሉሌ ሩክብነት ያለይ አዛሃሪ 
ቀውልቸ በድጋለሎት በመልከት አፍ 
አሶተኑምዋ ተድጋለሎት አቅትሎተኑም 
አዙፎት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ኡጣትቸ፡-

 » ደረሳሶይ ቲታይ አሽር ሬር በጋር ኡስጥ 
እትረከቦን የመድጋለዬ ሙትቸ ማእነዋ 
ድጋየኑም በመልከት አፍ እላሎ እሽሎን:: 
ኡንኩምንገ አለነ/ኤለነ፣ናረነ፣ሌገሬ 
እነብረናን እሎነይ ቀወልቸ በመልከት አፍ 
በድጋለሎት መሳዋዎ አሶት ያቀትሎን:: 
እንኩመንገ ኢልቅቸ በመልከት አፍ 
ድጋየኑም በጀረቦት በጎልጌ ኡስጥ ዋ 
በቡርዳኑም ኡስጥ ባያም አያም ተረሻትዋ 
ደር በመልከት አፍ ተድጋለሎት 
ያቀትሎን::

ቡቱን ቀስድቸ

ደረሳሶይ ቲታይ አሽር ሬር፡-
 » በጋር ኡስጥ እትረከቦን እድጋለልቡይማን 
ሙትቸ ማእነዋ ድጋየኑም በመልከት አፍ 
ላሎ ተጀረቦት ያቀትሎን፡፡

 » በጋር ኡስጥ አትረከቦን እድጋለልቡይማን 
ሙትቸ መንቄ ባሶት በመልከት አፍ 
መሳወ አሶት ያቀትሎን፡፡

 » አለነ/ኤለነ፡፡ ናረነ፣ ሌገሬ እነብረናን እሎነይ 
ቀውልቸ በመልከት አፍ በጀረቦት በሱት 
ሃለት መሳወ ባቦት እምብሎት ያቀትሎን፡፡

ቃይደ 
Observing and signing 

 ♦ በጋር ኡስጥ አትረከቦነይ ሙትሙትቸ 
በመልከት አፍ በሱት ሃለት ተድጋለሎት፡፡

ለባይትምከ፡- 
የቃንጤ ቦርጭመ፣ ቴለቤዥን፣ ቦርጭመ፣ 
አርስ፣ ጠረቤዘ፣ የክታብ ቃቃት/ዘለንገ፣ 
ምስል፣የቃወ ሲን፣ ሼሽት ቀር ቀርሼ፣ ጀበን

 ♦ በመልከት አፍ የቀረቡይ የጋር ኡስጥ 
ሙታሙትቸ በሱት ሃለት በጀረቦት ሱተ ዮነ 
ክምባየ ዋቦት፣

ለባይትምከ፡-
 » አርስ አለን፡፡

 » ቴለቢዥን ኤለነ፡፡

 » ጠረቤዘ ናረነ፡፡

 » የክታበ ቃቃት/ዘለንገ ሌገሬ እነብረናን፡፡

የታበይ ወክት - 3

ያሽሪ አቅራርባት፡-
 ♦ ደረሳሶይ የጋር ኡስጥ መድጋለዬ ሙትቸ 
በመልከት አፍ አበይኖት ያቀትሎን ሁኖተኑም 
ጢት ሱልቸ በሳሎት ያቀርቦነኮ አሶት፣

 ♦ ቢጋር ኡስጥ እትረከቦን መድጋለዬ ሙትቸ 
ያቴሮን ምስልቸ ተመልከት አፍ ግነ 
ባትራክቦት ደረሳሶይ እድጋለሎነኮ አትራሩሶት::

 ♦ ተሆሽት አራት ጃንጎ እጄጎን የመልከት አፍ 
ቀውልቸ ዬንዙ መሳዋዎ በቅሮት ማእነነም 
ዋ ድጋየኑም ለከረሳሶይ ድባብሎ ባቲሮት 
የቀረበይ ሰብቸ እፋታይ ሃለት እጀረቦነኮ 
አሶት፣

 ♦ ተሆሽት አራት ጃንጎ እጄገን የመልከት አፍ 
ቀውልቸ ዬንዙ መሳዋዎ በባይት ባቲሮት 
ደረሳሶይ እትምሳሰላን መሳዋዎ ቢህለቆት 
ተድጋለሎት ያቀትላነኮ አትራሩሶት፡፡

ሱረ አምስት

ባጋር ኡስጥ እድጋለልቡይማን ሙትቸ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

ዩግዣር ሙት፡-
 » የጋር ኡስጥ መድጋለዬ ሙትቸ

 » ምስል

 » ፍላሽ ካርድ

 » የመልከት አፍ ቃሙስ

ዞፎፎ
 ♦ ደረሳሶይ በምስል ያንዙይሙይ በጋር 
ኡስጥ እትረከቦን የመድገላዬ ሙትቸ ማእነ 
በመልከት አፍ ቻለይኑም በሳሎት አጥሮት/
አትሪግጦት፣

 ♦ ደረሳሶይ አራት የመግከት አፍ ቀውልቸ ዬንዙ 
መሰዋዎ ኢንዞ ተጀረቦተኑም በሰወደ በሳሎት/
ተሳሎኔ አጥግት/አትሪግጦት፡፡

 ♦ ደረሳሶት በጋር ኡስጥ እትረከቦኔ የመድገላዬ 
ሙትቸ በድጋለሎት በመልከት አፍ መሳዋዎ 
ህለቆት/አሶት አቀትሎተኑም አጥሮት/
አትሪግጦት/አዙፎት፡፡

 ♦ አለን/ኤለነ፣ናረኒ፣ሌገሬእነብረናን እሎነይ 
ቀውልቸ በመልከት አፍ በጀረቦት መሳዋዎ 
ህለቆት/አሶት አቅትሎተኑም አጥሮት/
አትሪግጦት/ አዙፎት፡፡

ጀዋብ
መሮሼ ሀድ
1. አ

2. በ

3. መ

4. ቀ

5. ተ

የቶጵየ የመልከት አፍ

ያሽርጌታ ክታብሆሽተኘ ጎልጌ

ሱረ- ስድስት

ያሽር አያም

እትቄሮን ውጣትቸ፡-

 » ደረሳሶይ ቲታይ አሽር ሬር ያያምቸይ 
ሱመዋ በሰ አያምከ እትረሶን ተረሻትቸ 
በመልከት አፍ አበይኖት ያቀትሎን፡
፡ እንኩምንገ ተረሻት ያበይኖን አምስት 
ቀውልቸ ዬንዜ መሳዋዎ በመልከት አፍ 
ህለቆት/አሶትዋ ተድጋለሎት ያቀትሎን፡፡

ቡትን ቀስደቸ

ደረሳሶይ ቲታይ አሽር ሬር፡-
 » በምስል ያንዞ የጀረቡይ ያያምቸ ሱመ 
በመልከት አፍ አበይኖት ያቀትሎን፡፡

 » ያያምቸ ሱመዋ በሰ አያሚ እትረሶን 
ተረሻትቸ መንቄ ባሶት በመልከት አፍ 
በሼቀሩ አራት ቀውልቸ መሳዋዎ ማእነ 
ተጀረቦት ያቀትሎን፡፡ 

 » ተረሻት ያበይኖን ቀውልቸ በድጋለሎት 
በመልከት አፍ መሳዋናዋ እቀርዋ ያንዞኔ 
ተጀረቦት ያቀትሎን፡፡

ቃይደ  
Observing and signing 

 ♦ የሳመተይ አያምቸ ሱም በመልከት አፍ በሱት 
ሃለት ተድጋለሎት 

ባይት: 
ኡጦት፣መገርገበየ፣ አርጴ፣ ከምስ፣ ጅማት/
ጁማት፣ አንሰበት፣ ግድርሰንበት 

 ♦ የሳመተይ አያምቸ መንቄ ባሶት ተረሻት 
ያበይኖን ቀውልቸ ዬንዙ መሳዋናዋ በመልከት 
አፍ በሱት ሃለት አሶትዋ ተድጋለሎት፡፡

ለባይትምከ፡-
 » ኡጦት ያሽርን አያም፡፡

 » መገርገበየ እስፖርተ ያሽናን፡፡

 » አንሰበት የመፉያን አያም፡፡

 » ግድርሰንበት ኮበ ያትዋልኪናን፡፡

የታበይ ወክት - 3 

ያሽሪ አቅራርባት
 ♦ አሽረይ ተጀመሮትከ ቀደ ያያመይ አሽረ ዱም 
በጤሚ ለህው ደር ክተቦትዋ ሙበይን አሶት፡፡

 ♦ ደረሳሶይ ቲቲ ቀደ እነይ ያሽረ ዱመ ቤደበ 
ያለይሙ እልመ ለጀረቦት ጢተ ሱልቸ 
ተሳሎት፡፡

 ♦ በደረሳይ ቢቀርቢያነይ ክታብ ኡስጥ 
የትከታተኑይ የሰምቲ አያምቸ በመልከት አፍ 
ለደረሳሶይ በድባብሎት አቲሮት፡፡

 ♦ በባይቲ አሰነት ደረሳሶይ የሳምተይ አያምቸ 
በመልከት አፍ በጎጤይ ኡስጥ ሆሽተ ሆሽተ 
በውኖት ተረሩሶት ያሶነኮ አንሻሽጦት፡፡

 ♦ ደረሳሶይ ተሆሽት አራተ ጃንጎ እጄነን 
የመልከት አፍ ቀውልቸ ዬንዙ መሳዋዎ ቀሮ 
ተጀረቦት ያቀትሎነኮ አትራሩሶት፡፡

 ♦ ደረሳሶይ የሳምተይ አያምቸ መንቄ ባሶት 
ተረሻት ያበይኖን የመልከት አፍ ቀውልቸ 
በድጋለሎት መሳዋዎ ህለቆት/አሶት ያቀትሎነኮ 
አትራሩሶት፡፡

የቶጵየ የመልከት አፍ

ያሽርጌታ ክታብ ሆሽተኘ ጎልጌ

ዩግዣር ሙት
 » ምስል

 » ፍላሽ ካርድ

 » የመልከት አፍ ቃሙስ

ዞፎፎ
 ♦ ደረሳሶይ የሳምተይ አያምቸ ሱመ በመልከት 
አፍ ሱመኒሙ በሱት ቻሎተኑም በሳሎት 
አጥሮት/አትሪግጦት፡፡

 ♦ ደረሳሶይ በሰአያምከ እትረሶን ተረሻትቸ መንቄ 
ያሱ አራተ የመልከት አፍ ቀውልቸ ተድጋለሎ 
መሳዋዎ ቀሮ ተጀረቦተኑም በሳሎት አጥሮት/
አትሪግጦት/አዞፎት

 ♦ ደረሳሶይ ተረሻት ያበይኖን የመልከት አፍ 
ቀውልቸ ተድጋለሎ መሳዋዎ ህለቆት/አሶት 
አቅትሎተኑም አጥሮት/አትሪግጦት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ውጣትቸ፡-

 » ደረሳሶይ ቲታይ አሽር ሬር መድቸዋ 
እልቅቸ በመልከት አፍ በድጋለሎት ወባጀ 
አሶትዋ ኡስቤኒሙ/ጥርመቼኒሙ አበይኖት 
ያቀትሎን፡፡ ብዥነዋ ቅጨ ዮክሎን አምስተ 
የመልከት አፍ ቀውልቸ በድጋለሎት 
መሳዋዎ አሶትዋ በጎጨ ኡስጥ እንኩምንገ 
በጋርኒሙ ኡስጥ በሰ አያሚ ተረሻትኑም 
ደር በሱት ተድጋለሎት ያቀትሎን፡፡

ቡትን ቀስድቸ

ደረሳሶይ ቲታይ አሽር ሬር፡-
 » መድቸይዋ እልቅቸይ መንቄ ባሶት 
በመልከት አፍ የተሀለቁይ/የትረሱይ 
መሳዋዎ እቀሮ ተጀረቦት ያቀትሎን፡፡

 » መድቸይዋ እልቅቸይ መንቄ ባሶት 
በመልከት አፍ መሳዋዎ ህለቆት/አሶት 
ያቀትሎን፡፡

 » በዥነዋ ደነ ያበይኖን የመልከት አፍ 
ቀውልቸ በድጋለሎት ሱልቸይ በሳሎት ዋ 
ጀዋብ/ክምባየ ዋቦት ቀያቀትሎን፡፡

ቃይደ 
Observing and signing 

 ♦ መድቸዋ እልቅቸይ በመልከት አፍ በሱት 
ሃለት ተድጋለሎት፡፡

ለባይትምከ፡- 
ቡሸ፣ጤም፣ቁጠል ደነ፣ ጢገይ ደነ፣ ጉመረ፣ 
ካረ፣ አድ/ሀድ/ ሆሽት /ሆኧሽት/፣ አራት /
አምስት… ገነገናም በመልከት አፍ የቀረቡይ 
መድቸዋ እልቅቸ በሱት ሃለት በጀረቦት ሱተ 
ዮነ ክምባየ ዋቦት፡፡

ለባይትምከ፡-
 » ምስት ቡሻሾ ደፍተርቸ አሉሀ?

 » ሆሽት ቡሻሾ ደፍተርቸ አሉኝ፡፡

 » አይነካሌን/ምንደነን ቦርሰ ቶደሀ

 » ጤመን ቦርሰ ዮዳዊ፡፡

የታበይ ወክት - 3

አሽሪ አቅራርባት፡-
 ♦ ያያመይ አሽረ ድም በጤሚ ለሀወ ደር 
በክተቦት አሽረይ ቤደበ አንጭር መፍታቼ 
ለደረሳሶይ ዋቦት፡፡

 ♦ ሉላሉሌ የመድ አይነትቸ ለደረሳሶይ ባቲሮት 
ያንዙይሙይ መድቸ በመልከት አፍ እልቀደ 
ቻሎተኑም ተፋሀሞት፡፡

 ♦ የደረሳሶይ ላፍቴ የመልከት አፈ እልመ መንቄ 
ባሶት ያያመይ አሽረ ሱት አግቦት ያትኬሻን፡፡ 
ቦነ ሱተ አግቦት፡፡

 ♦ መድቸ፣ እልቅቸይ ዋ ቀውልቸይ ያቴሮን 
ምስልቸ ተመልከት አፍ ግነ ባትራክቦት 
እድጋለሎነኮ ባይተ አቲሮትዋ ደረሳሶይ እነይ 
መሮሼ ያሶነኮ አትራሩሶት፡፡

ሱረ-ሳብት

ቡሻሾይ ደፍተርቼ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ ደረሳሶይ ተሆሽት አራተ ጃንጎ እጄጎን 
ብዥነዋ ደነ ያዛህሮን የመልከት አፍ 
ቀውልቸ በድጋለሎት መሳዋዎ ቀሮ ተጀረቦት 
ያቀትሎነኮ አትራሩሶት፡፡

 ♦ ተሆሽት አራተ ጃንጎ እጄጎን ብዥነዋ ደነ 
ያዛህሮን የመልከት አፍ ቀወልቸ በድጋለሎት 
መሳዋዎ ህለቆት/አሶት ያቀትሎነኮ 
አትራሩሶትዋ ቢቀርቡያነይ ክታብ ኡስጥ 
የቀረበይ መርሻሾ ያሶነኮ አሶት፡፡

ኡግዣር ሙት
 » ምስል

 » ፍላሽ ካርድ

 » የመልከት አፍ ቃሙስ

ዞፎፎ፡-
 ♦ ደረሳሶይ በምስል ያንዙይሙይ ሉላሉሌ 
ብዥነዋ ደነ ያዘህሮን የመልከት አፍ ቀውልቸ 
ማእነኑም በሳሎት አጥሮት/አትሪግጦት፡፡

 ♦ ደረሳሶይ ለሆሽት አራተ ጃንጎ ጃንጎን 
ብዥነዋ ደነ ያዛህሮን የመልከት አፍ 
ቀውልቸ በድጋለሎት መሰዋዎ ህለቆት/አሶት 
አቅትሎተኑም አዙፎት፡፡

ጀዋብ
መሮሼ ሀድ
1. መ

2. አ

3. ቀ

4. በ

5. መ

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቃሮን ኡጣትቸ፡-

 » ደረሳሶይ ቲታይ አሽር ሬር ዮዱይማነይ 
ግዝቸዋ እጠሉይማነይ ግዝቸ ባዝገግኑም 
ቢትረከቦነይ ግዝቸ በመልከት አፍ ወባጀ 
አሶት ያቀትሎን፡፡

በመልከት አፍ መሳዋቻ፣ ሱልቸዋ ሩክቦነት 
ያለይሙ ጀዋብቸ አሶት/ህለቆ ተድጋለሎት 
ያቀትሎን፡፡ እንኩመንገ በመልከት አፍ አዎ/
አሎነ፣ዮዳው/እለዎድ አሎን መሳዋዎ ህለቆትዋ 
ተድጋለሎት ያቀትሎን፡፡

ቡትን ቀስድቸ

ቲታይ አሽር
ደረሳሶይ ቲታይ አሽር ሬር፡-

 » በምስል አንዞ የጀረቡይሙይ ሉላሉሌ 
ዮድይማንዋ ኢዮዱይማን ግዝቸ ሱመ 
በመልከት አፍ አበይኖት ያቀትሎን፡፡

 » አራተ የመልከት አፍ ቀውልቸ ዬንዙ 
ቀሊሎ ሱለኜ መሳዋዎ እቀሮ ተጀረቦት 
ያቀትሎን፡፡

 » አዎ/አሎን፣ ዮዳው/እለዮድ እሎን ቀውልቸ 
በመልከት አፍ በድጋለሎት ለቀረቡይ 
ሱልቸ ጀዋብ/ክምባየ ዋቦት ያቀትሎን፡፡

ቃይደ 
Observing and signing 

 ♦ ዩዱይማነይ ግዝቸዋ እጠሉይማነይ ግዝቸ 
ሱመኒሙ በመልከት አፍ በሱት ሃለት 
ተድጋለሎት፡፡

ለባይትምከ፡-
ዤል፣ፉርግ፣ቡትቱካን፣አምል፣ካሮት፣ቡሽ 
ስር፣ ሰላጠ፣ሙዝዬዴ ዤል፣ ሱፍ፡፡

 ♦ ሱልቸዋ ሩክቦነት ያለይሙ ጀዋብቸ ዬንዙ 
ቀሊሎ መሳዋዎ በመልከት አፍ

ለባይትምከ፡-
 » ዤል ዮዳው፡፡

 » ፉርኖ በወንጂ/በሱካር ብሎት ዮዳው፡፡

 » ዩንግር ጡርቤ ተፊቀሮት ዮዳው፡፡

 » አሽር ጋር ቲሌድ አማልቶት እለዎድ፡፡

የታበይ ወክት - 3

ያሽር አቅራርባት፡-
 ♦ ያያመይ አሽረ በጤሚ ለህው ደር በክተቦት 
አሽረይ ቤደበ አንጭረ መፍታቼ አሶት፡፡

 ♦ ዩዱይማነይዋ እጠሉይማነይ ግዝቸ በምስል 
በቲሀሞት ተመልከት አፍ ማእነኑም 
ባትራክቦት እድጋለሎነኮ አትራሩሶት፡፡

 ♦ ተሆሽት አራተ ጃንጎ እጄጎን የመልከት አፍ 
ቀውልቸ ዬንዙ መሳዋዎ ቅሮ ተጀረቦት 
ያቀትሎነኮ እትረሩሶት፡፡

 ♦ አዎ/አሎነ፣ የዳው/እለምድ እሎነይ የመልከት 
አፍ ቀውልቸ በድጋለሎት ሊቀርቢኒማን 
ሱልቸ ጀዋብ ዋቦት ያቀትሎነኮ እትራሩሶት፡፡

ሱረ - ሱሙት

ዮደይማው ግዝቸ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

ዩግዣር ሙት፡-
 » ምስል

 » ፍላሽ ካርድ

 » የመልከት አፍ ቃሙስ

ዞፎፎ፡-
 ♦ ደረሳሶይ በምስል አንዞኔ የትጀረቡይሙይ 
ዮደይማንዋ እጠሉይማን ግዝቸ ሱም 
በመልከት አፍ በሱት ቻሎተኑም በሳሉት 
አጥሮት/አትሪርጦት፡፡

 ♦ ደረሳሶይ አራተ የመልከት አፍ ቀውልቸ ዬንዙ 
ሱለኜመሳዋዎ እቀሮ በሱት ተጀረቦተኑም 
በሳሎት አጥሮት/አትሪግጦት፡፡

 ♦ ደረሳሶይ አዎ/አሎን፣ዮዳመ/እለዎድ እሎነይ 
ቀውልቸ በመልከት አፍ በሱት ሃለት 
በድጋለሎት ሊቀርቡኒማነይ ሱልቸ ጀዋብ 
ዋቦት አቅሎተኑም አጥሮት/አትሪግጦት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

ሱረ - ዚጠኜ

በሱቅ ኡስጥ ምን እትረከባን?

እትቄሮን ውጣትቸ፡-

 » ደረሳሶይ ቲታይ አሽር ሬር በሱቅ ኡስጥ 
እቶከቦን ግዝቸ ሱመኑም በመልከት አፍ 
እሽሎን፤ ሂንኩምንገ በሆሽት የመልከት 
አፋ ቀውልቸ በድጋለሎት በሱት ሃለት 
መሳዋዎ አሶትዋ ተድጋለሎት ያቀትሎን፡፡

ቡትን ቀስድቸ፡-

ደረሳሶይ ቲታይ አሽር ሬር፡-
 » በሱቅ ኡስጥ እቶከቦን ግዝቸ ሱመኑም 
በመልከት አፍ አበይኖት ያቀትሎን፡፡

 » በሱቅ ኡስጥ ቢቶከቦን ግዝቸ የተሀለቁ/
የትረሱ በሆሽት የመልከት አፍ ቀውልቸ 
ዬንዜ ቀሊሎዋማእነ ያለይሙ መሳዋዎ 
ቀሮ ተጀረቦት ያቀትሎን፡፡

 » በሱቅ ኡስጥ ቢቶከቦን ግዝቸ ደር የተሀለቁ/
የትረሱ ሆሽት የመልከተ አፍ ቀውልቸ 
ዬንዙ ቀሊሎ ዋ ማእነ ያለይሙ መሳዋዎ 
ህለቆዋ ተድጋለሎት ያቀትሎን፡፡

ቃይደ 
Observing and signing

 ♦ በሱቅ ኡስጥ ዮክቡይማንዋ ያዋክበይማን 
ግዝቸ ሱመኑም በመልከት አፍ በሱት ሃለት 
ተድጋለሎት፡፡

ለባይትምከ፡-
አሰቦ/አምሌ፣ 
ሱካር፣ከረሜለ፣መስቲከ፣ከፍተር፣ፋርኖ፣ነድ፡፡

 ♦ በሱቅ ኡስጥ ቢቶከቦን ቂጥቸ/ሸቀጥቸዋ 
ሙታሙትቸ ደር ቢለቆት ቀሊሎ መሳዋዎ 
በመልከት አፍ በሱት ሃለት ህለቆት/አሶትዋ 
ተድጋለሎት፡፡

ለባይትምከ፡-
 » ሱካር አለ?

 » ደፍተር ምስትን?

 » እርሳስ ኤለ?

 » እርሳስ አለ? ብርክ ምስትን?

የታበይ ወክት - 3

ያሽሪ አቀራርባት፡-
 ♦ ያያመይ አሽረ በጤሚ ለህው በክተቦት አሽረይ 
ቤደበ አደለ መፍታቼ አሶት፡፡

 ♦ ያሽሪ ዱም በሱቅ ኡስጥ ምን እትረከባን 
እላን ለሆነኮ ይነይ ዱመ ቤደበ አሽርጌተ 
ምን አቅሮት ሃየለቢሙኮ ቀለሞኔ በቁጦትዋ 
መስኒጀ ባሶት ለደረሳሶይ በሱት ሃለት 
አትፋሀሞት/አጀሪቦት፡፡

 ♦ የደረሳሶይ የቀደይ እልመ ለጥቃቅሎት 
ሉላሉሌ ሱልቸ በሳሎት አትፋሀሞትዋ እነሚ 
መራቄ ባሶት ያያመይ አሽረ ሱተ አግቦት 
ያትኬሺያን ቦነ ሱተ አግቦትን፡፡

 ♦ በሱቅ ኡስጥ ያወክቡይማራ ግዝቸ ዬንዙ 
ምስልቸ ባቲሮት ማእነኑም በመልከት አፍ 
እድጋለሎነኮ አትራሩሶት፡፡

 ♦ በሱቅ ኡስጥ እቶከቦን/ያወክቡይማን ግዝቸ 
ዮክሎን ተሆሽት አራተ እጄጎን የመልከት አፍ 
ቀውልቸ ዬንዙ መሳዋዎ በምስል አቴሀሞኔ 
እቀሮነኮ እትራሩሶት፡፡

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ በሱቅ ኡስጥ እቶከቦን/ያወክቡይማን ግዝቸ 
ዮክሎን ተሆሽት አራተ እጀጎን የመልከት አፍ 
ቀውልቸ ዬንዙ መሳዋዎ በምስል አቴሀሞኔ 
አሶት ያቀትሉነኮ ዋ እድጋለሎነኮ አትራሩሶት፡፡

ዩግዣር ሙት፡-
 » ምስል

 » ፍላሽ ካርድ

 » የመልከት አፍ ቃሙስ

ዞፎፎ፡-
 ♦ ደረሳሶይ በምስል አንዘ የጀረቡይሙይ በሱቅ 
ኡስጥ እቶከቦን ግዝቸ በቡትን ሱመኒሙ 
በመልከት አፍ አበይኖት አቅትሎተኑም 
አጥሮት፡፡

 ♦ ደረሳሶይ በሱቅ ኡስጥ ቢቶከቦን/ቢያወክቡይማን 
ግዝቸ ደር የተሀለቁ ተሆሽት አራተ እጄጎን 
የመልከት አፍ ቀውልቸ ዬንዙ መሳዋዎ እቀሮ 
ተጀረቦት አቅትሎተኑም በሳሎት አዙፎት፡፡

 ♦ ደረሳሶይ በሱቅ ኡስጥ በቶከቦን/ቢያወክቡይማን 
ግዝቸ ደር የተሀለቁ ተሆሽት አራተ ጃንጎ 
እጄጎን የመልከት አፍ ቀውልቸ ዬንዙ 
መሳዋዎ ህለቆትዋ ተድጋለሎተኑም አጥሮት/
አትሪግጦት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ውጣትቸ፡-

 » ደረሳሶይ ቲታይ አሽር ሬር የልባስቸ 
ሱምቸ በመልከት አፍ እላሎ እሽሎን:: 
እንኩምንገ የልባስቸይ ሱመ መንቄ 
ባሶት ሼሽተ የመልከት አፍ ቀውልቸ 
በድጋለሎት መሳዋዎ ህለቆትዋ እንኩምንገ 
በጎልጌ ኡስጥዋ በቡርደኑም አዝጋግ 
በሰ አያምኒሙ ተረሻትቸ ደር በሱት 
ተድጋለሎት ያቀትሎን፡፡

ቡትን ቀስድቸ፡-

ደረሳሶይ ቲታይ አሽር ሬር፡-
 ♦ የልባስቸ ሱመ በመልከት አፍ አበይኖት 
ያቀትሎን፡፡

 ♦ የልባስቸ ሱመ መንቄ ባሶት በመልከት አፍ 
መሳወ ህለቆ/አሶ ተድጋለሎት ያቀትሎን፡፡ 
ተሳሎትዋ ክምባየ ዋቦት ያቀትሎን፡፡

 ♦ የልባስቸ ሱመ መንቄ ባሶት በመልከት 
አፍ የትከተቡይ መሳዋዎ እቀሮ ተጀረቦት 
ያቀትሎን፡፡

ቃይደ 
Observing and signing

 ♦ የልባስቸ ሱመ በመልከት አፍ በሱት ሃለት 
ተድጋለሎት፡፡

ለባይትምከ፡-
ስናይር/
ሱሬ፣ሸማዝ፣ቀምብስ፣ሹራብ፣ገቤ፣ኮቦርቴ 
በመልከት አፍ የቀረቡ ልባስቸ ሱመ በሱት 
ሃለት በጀረቦት ሱት ዮነ ጀዋብ ዋቦት፡-

ለባይትምከ፡-
 » ጤም ስናይረ/ሱሬ አለኝ፡፡

 » ሸሚዝ ቶጄሽ?

 » አዎ ሸሚዘ ዮዳው፡፡

የታበይ ወክት - 3

ያሽር አቅራርባት፡- 
 ♦ ያያመይ አሽረ ዱም በጤሚ ለህወ ደር 
በክተቦት አሽረይ ቤደበ አደለ መፍታቼ 
ለደረሳሶይ ዋቦት፡፡

 ♦ ልባስቸ እላነይ ድም ኡስቤ/ጥርመቼ ለደረሳፊይ 
አጂሰ ለዮናነኮ ባቀተሊ ቂጨ በቀሊሎ 
አቅራርባት ላቅርቦት ወብ በሎት/ተጃዶት፡፡

 ♦ ባያሚ አሽር ደረሳሶይ ያለይሙይ ለቃጦት 
ተመልከት አፊ ቀደ ለጀረቦት አዳለ ሱልቸ 
ተሳሎት፡፡

 ♦ ደረሳሶይ ወክተኜ የመልከት አፈ መቃም 
መንቄ ባሶት ያያሚ አሽር አጥቃቅሎት 
ያትኬሺያን ቦነ አጥቃቅሎት፡፡

 ♦ ሉላሉሌ ልባስቸ ያቴሮን ምስልቸዋ ፍላሽ 
ካርዲቸ ተመልከት አፍ ግነ ባትራክቦት 
እድጋለሎነኮ አትራሩሶት፡፡

 ♦ ተሆሽት አራተ ጀንጎ አጀጎን የመልከት 
አፍ ቀውልቸ በድጋለሎት ልባስቸ ቤደበ 
ያለይሙ ጥርመቼ/ኡስቤ አበይኖት ያቀትሎነኮ 
አትራሩሶት፡፡

 ♦ ሉላሉሌ የልባስቸ ሱመ በድጋለሎት በሱት 
ሃለት በመልከት አፍ የሼቀሩ መሳዋዎ 
ድባብሎ ባቲሮት አሶትዋ ተድጋለሎት 
ያቀትሎነኮ አትራሩሶት፡፡

ሱረ አስር

ልባስቸ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

ዩግዣር ሙት፡-
 » ምስል

 » ፍላሽ ካርድ

 » የመልከት አፍ ቃሙስ

ዞፎፎ፡-
 ♦ ደረሳሶይ በምስል ያንዙይሙይ የልባስቸ 
ሱመ ማእነ በሱት በመልከት አፍ ቻሎተኑም 
በሳሎት አጥሮት/አትሪግጦት፡፡

 ♦ ደረሳሶይ በሱት ሃለት የልባስቸ ሱመ 
በድጋለሎት ባራት የመልከት አፍ ቀውልቸ 
ዩንዙ ቀሊሎዋ ማእነ ያለይሙ መሳዋዎ 
ቀሮ ተጀረቦተኑም በሰወረዶ ተሳሎ አጥሮት/
አትሪግጦት፡፡

 ♦ ደረሳሶይ በሱት ሃለት የልባስቸይ ሱመ 
በድጋለሎት አራተ የመልከት አፍ ቀውልቸ 
ዬንዙ ቀሊሎዋ ማእነ ያለይሙ መሳዋዎ 
ህለቆትዋ ተድጋለሎት አቅትሎተኑም 
አዙፎት::

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ውጣትቸ፡-

 » ደረሳሶይ ቲታይ አሽር ሬር የመትግራገቤ 
አይነትቸ ዮክሎነይ/ዬግኖነይ በሰ 
አያምከ እድጋለልነቢማነይ የመትግራገቤ 
አይነትቸ ዮክሉን የመልከት አፍ ቀውልቸ 
በድጋለሎት አትጋቦት ያቀትሎን፤ 
እንኩምንገ የመትግራገቤ አይነትቸ መንቄ 
ባሶት አራተ የመልከት አፍ ቀውልቸ 
በድጋለሎት በሱት ሃለት መሳዋዎይ 
ህለቆት የአሶትዋ ተድጋለሎት ያቀትሎን፡፡

ቡቱን ቀስድቸ

ደረሳሶይ ቲታይ አሽር ሬር፡-
 » በምስል አንዞ የጀረቡይሙይ የመትግራገቤ 
አይነትቸ ሱመ በቡትን በመልከት አፍ 
አበይኖት የቀትሎን፡፡

 » በመትግራገቤ አይነትቸ ደር የተሀለቁ 
አራት የመልከት አፍ ቀውልቸ ዬንዙ 
ቀሊሎ ዋ ማእነ ያለይሙ መሳዋዎ እቀሮ 
ተጀረቦት ያቀትሎን፡፡

 » በመትግራገቤ አይነትቸ ደር የተሀለቁ/
የትረሱ አራተ የመልከት አፍ ቀውልቸ 
ዬንዙ ቀሊሎዋ ማእነ ያለይሙ መሳዋዎ 
ህለቆት/አሶት ያቀትሎን፡፡

ቃይደ 
Observing and signing

 ♦ የመትግራገቤ አይነትቸ በቡቱን ሱመኒሙ 
በመልከት አፍ በሱት ሃለት ተድጋለሎት፡፡

ለባይትምከ፡-
ፈረዝ፣መኪነ፣ሮጵለን፣በቡር፣

 ♦ በመትግራገቤ አይነትቸ ደር ቢለቆት/ባሶት 
ቀሊሎ መሳዋዎ በመልከት አፍ በሱት ሃለት 
ህለቆትዋ ተድጋለሎት፡፡

ለባይትምከ፡-
 » አሽረ ጋር ፎኖ ቢንግሬ እመጫው፡፡

 » መኪነ ለመትግራገቤነት እድገላን፡፡

 » ፈረዝ በጌ ደች ለመትግራረቤነት እድገላን፡፡

 » ቢሽክሊሊት አሽዊሮት ዮዳው፡፡

የታበይ ወክት - 3

ያሽር አቅራርባት፡-   
 ♦ ያያመይ አሽረ ዱመ በጤሚ ለህው ደር 
በክተቦት አሽረይ ቤደበ ሀዳለ መፍታቼ 
ለደረሳሶይ ዋቦት፡፡

 ♦ የመትግራገቤ አይነትቸ ለደረሳሶይ አበይኖት፡፡

 ♦ የደቼ፣የመይዋ የያር መትግራገቤ ምን በሎት 
ዮነኮ ለደረሳሶይ ባንጭርከ አበይኖት፡፡

 ♦ እጲታይ ዱም ኤት የደረሳሶይ ተቻሎትኑም 
ቀደ ቀደሞኔ ለጀረቦት ሉላሉሌ ሱልቸ 
ተሳሎት፡፡

 ♦ የደረሳሶይ ክምባየ መንቄ ባሶት ባያሚ አሽር 
ደር ሱተ ያገቤን በሆነ ሱት አግቦት፡፡

 ♦ የመትግራገቤ አይነት ዬንዙ ምስልቸ የፍላሽ 
ካርዲቸ ተመልከት አፍግነ በሺቅሮት 
ማእነኑም እሽሎነኮ አትራሩሶት፡፡

 ♦ ተሆሽት አራተ ጀንጎ እጄጎን የመልከት አፍ 
ቀውልቸ ዬንዙ መሳዋዎ እቀሮ እጀረቦነኮ 
እትራሩሶት፡፡

ሱረ- አስራ ሀድ

የመትግራገቤ አይነትቸ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ የመትግራገቤ አይነትቸ ሱመኒሙ መንቄ 
ባሶት የመልከት አፍ ቀውልቸ ዬንዚ መሳዋዎ 
ህለቆት/አሶት ያቀትሎነኮዋ እድጋለሎነኮ 
እትራሩሶት፡፡

የግዣር ሙት፡-
 » ምስል

 » ፍላሽ ካርድ

 » ፖስትካርድ፣ካላንደር

 » ፖስተር

 » የመልከት አፍ ቀሙስ

ዞፎፎ፡-
 ♦ ደረሳሶይ በምስል ያንዙይሙይ የመትግራገቤ 
አይነትቸ ሱመኒሙ በሱት በመልከት አፍ 
ቻሎተኑም በሳሎት አጥሮተኒሙ/አትሪግጦት፡፡

 ♦ ደረሳሶይ በመትግራገቤ አይነትቸ ደር የታለቁ 
አራተ የመልከት አፍ ቀውልቸ ዬንዙ ቀለሎዋ 
ማእነ ያለይሙ መሳዋዎ ቀሮ ተጀረቦተኑም 
በሳሎት አዙፎት፡፡

 ♦ ደረሳሶይ በመትራገቤ አይነትቸ ደር የታለቁ 
አራተ የመልከት አፍ ቀውልቸ ዬንዙ ቀሊሎዋ 
ማእነ ያለይሙ መሳዋዎ ህለቆት/አሶት 
አቅትሎተኑም አጥሮት/አትሪግጦት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ውጣትቸ

 » ደረሳሶይ ቲታይ አሽር ሬር የግዝቸይ 
ደነኑም፣ቆረኑምዋ ቂጨኑም መንቄ ባሶት 
በመልከት አፍ አበይኖትዋ ተድጋለሎት 
ያቀትሎን፡፡ እንኩምንገ ግዝዋ ደነ 
ዮክሎን አምስተ የመልከት አፍ ቀውልቸ 
በድጋለሎት መሳዋዎ ህለቆት/አሶትዋ 
በጎልጌ ኡስጥእንኩም በቡርደኑም በሰ 
አያምኒሙ ተረሻትቸ ደር በመልከት አፍ 
በሱት ተድጋለሎት ያቀትሎን፡፡

ቡትን ቀስድቸ፡-

ደረሳሶይ ቲታይ አሽር ሬር፡-
 » የግዝቸይ ደነኑም፣ቆረኑምዋ ቂጨኑም 
መንቄ ባሶት በሱት ሃለት በመልከት 
አፍ የተሀለቁ መሳዋዎ እቀሮ ተጀረጀቦት 
ያቀትሎን፡፡

 » መድቸ፣ እልቅቸዋ የደነ መፍታቼ ዮኑ 
የመልከት አፍ ቀውልቸነ በድጋለሎት 
ኡስቤኑም አበይኖት ያቀትሎን፡፡

 » በሱት ሃለት ብዥነ፣ቂጨዋ ደነ ያዛህሮን 
ዮኑ የመልከት አፍ ቀውልቸ በድጋለሎት 
ኡስቤኑም አበይኖት ያቀትሎን፡፡ 

ቃይደ 
Observing and signing

 ♦ በድቸዋ እልቅቸ በመልከት አፍ በሱት ሃለት 
ተድጋለሎት፡፡

ለባይትምከ፡-
ቡሸ፣ጤም፣ቁጠል ደነ/ቁጠልዬ፣ ጢነይ 
ደነ፣ ጉመረ፣ካረ፣አድ፣ሆሽት ሼሽት አምስት 
ገነገናም በመልከት አፍ የቀረቡ መድቸዋ 
እልቅቸ በሱት ሃለት በጀረቦት ሱተ ዮነ 
ጀዋብ ዋቦት፡፡

ለባይትምከ፡-
 » የሮሬይ ፈረዝ

 » የሮሬይ ጉመረ ፈረዝ

 » ሆሽት የሮሬ ፈረዝቸ

 » ምስት ደፍተርቸ አሉሀ?

 » ሆሽት ቡሻሾ ደፍተርቸ አሉኝ፡፡

 » አይነካሌን ፈረዝ ቶደሀይ?

 » ጉመረ ፈረዝ ዮዳው፡፡

የታበይ ወክት፡-3

ያሽር አቅራርባት፡- 
 ♦ ያያመይ አሽረ ዱመ በጤሚ ለህወ ደር 
በክተቦት አሽረይ ቤደበ አንጭረ ማፍታቼ 
ለደረሳሶይ ዋቦት፡፡

 ♦ የግዝቸይ መድ፣ ቆርዋ ቂጨ ያሬትን ምስልቸ 
አነግነ ፍላሽ ካርድ ተመልከት አፍ ግነ 
በሺቅሮት ማእነኑም ተራሩሶት፡፡

 ♦ ተሆሽት አራተ እጄጎን የመልከት አፍ 
ቀውልቸ መንቄ አሶኔ የታለቁ መሳዋዎ ቀሮ 
እጀረቦነኮ እትራሩሶት፡፡

ሱረ-አስረ ሆሽት

የሮሬይ ጉመረ ፈረዝ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ ተሆሽት አራት እጄጎን የመልከት አፍ 
ቀውልቸ መንቄ ያሶኔ መሳዋዎ ህለቆትዋ 
ተድጋለሎተ አትራሩሶት፡፡

ዩግዣር ሙት፡-
 » ምስል

 » ፍላሽ ካርድ

 » ፖስተር ካርድ፤ካላንደር

 » ፖስተር

 » የመልከት አፍ ቃሙስ

ዞፎፎ፡-
 ♦ ደረሳሶ ሉላሉሌ ግዝቸ በመድኒሙ፣ 
በቆርኒሙዋ በቂጨኒሙ በሱት ሃለት 
በመልከት አፈ ቻሎተኑም በሳሎት አጥሮት/
አትሪግጦት፡፡

 ♦ ደረሳሶይ ሙድቸ፣ እልቅቸዋ ሙበይነ 
ዮኑይ የመልከት አፍ ቀውልቸ በሱት ሃለት 
ተጀረቦተኑም በሳሎት አጥሮት/አትሪግጦት፡፡

 ♦ ደረሳሶይ ሉላሉሌ ግዝቸ በመድኒሙ፣ 
በቆርኒሙዋ በቂጨኒሙ በሱት ሃለት 
በመልከት አፍ ማእነ ያለይሙ መሳዋዎ 
ህለቆት አቅትሎተኑም በሰወዶ በሳሎት 
አጥሮት/አትሪግጦት፡፡

የቶጵየ የመልከት አፍ

ያሽርጌታ ክታብሆሽተኘ ጎልጌ

እትቄሮን ውጣትቸ፡-

 » ደረሳሶይ ቲታይ አሽር ሬር ባደኜ ሙላሎዋ 
ሩክቦነት ያለይሙ ዡባቦ ሉክተኑም 
ለጀረቦትዋ ወባጀ ላሶት ያቀትሉቡያን 
የመልከት አፍ ቀውልቸ እላሎ እሽሎን፤ 
እንኩመንገ እነይ የባደኜ ሙላሎዋ 
ሉክተኑም በመልከት አፍ በሱት ሃለት 
እጀረቦ በጎለጌ ኡስጥ፣ በቡርደኑም ዋ 
በአዝጋግኑመ በሰ አያምከይ ተረሻትቸኑም 
ደር የመልከት አፈ በሱት ተድጋለሎት 
ያቀትሎን፡፡ በድባየም ተሼሽት አምስተ 
ጃንጎ የመልከት አፍ ቀመይቸ ዬንዙ 
መሳዋዎ በሱት ሃለት በሺቅሮት ህለቆት/
አሶትዋ ተድጋለሎት ያቀትሎን፡፡

ቡትን ቀስድቸ፡-

ደረሳሶይ ቲታይ አሽር ሬር፡-
 » ባደኜ ሙሊዋ ሩክቦት ያለይሙ ዡባቦ 
በሱት ሃለት በመልከት አፍ በድጋለሎት 
የተሀለቁ/የትረሱ መሳዋዎ እቀሮ ተጀረቦት 
የቀትሎን፡፡

 » በሱት ሃለት ባደኜ ሙሊዋ ሩክቦነት 
ያለይሙ ዡባቦ መንቄ አሶኔ በመልከት 
አፍ የሰናዱ ሱለኜ መሳዋዎ እቀሮ 
ሱተይ ጀዋብ በመልከት አፍ ክምብሎት 
ያቀትሎን፡፡

 » በሱት ኡንገ ባደኜ ሙሊዋ ሩክቦነት 
ያለይሙ ዡባቦ መንቄ አሶኔ በመልከት 
አፍ ሱለኜ መሳዋዎ ሽቅሮት ያቀትሎን፡፡

ቃይደ 
Observing and signing

 ♦ ባደኜ ሙሊዋ ሩክቦነት ያለይሙ ዡባቦ 
ዮክሎን/ዬግኖን የመልከት አፍ ቀውልቸ በሱት 
ሃለት ተጀረቦት፡፡

 ♦ ባደኜ ሙሊዋ ሩክቦነት ያለይሙ ዡባቦ 
ዮክሎን/ዬግኖን የመልከት አፍ ቀውልቸ 
በድጋለሎት በሱት ሃለት መሳዋዎ ህለቆት/
አሶት፡፡

የታበይ ወክት - 3

ያሽር አቅራርባት፡- 
 ♦ ያያመይ አሽረ ዱመ በጤሚ ለህው ደር 
በክተቦት አሽረይ ቤደበ አንጪረ መፍታቼ 
ለደረሳሶይ ዋቦት፡፡

 ♦ አሽርጌተ እትኬተለነይ የቅራት ጎልጌ 
ለደረሳሶይ በቀሩኒሙ ሬር በቶጵየ ኡስጥ 
እታሀበዶን ባደኜዋ አመሰበኜ ሙሊ ማማን 
ዮኑከ በመልከት አፍ በሱት አበይኑኒሙ፡፡

የቅራቲ ጎልጌ
ባድነ ቶጵየ ቀዲም የሰብ ወልድ መትራሃቤ/
መንቄንት፡፡ የገግሸ ዮነ የዘማን እልቅ አሌት፤ 
እንኩመንገ ለሰብ ወልድ ሸኜ/ጋር ባለም ኡንቁፍ 
ደር ተፌሰሺ ቶኑይ ባድቸ ጉት አዲንቴ፡፡ ባድነ 
ቶጵየ በለ ሉሌ ያሶታን ኡጣትቸ አሎት፡፡ በዊራሪ/
በመሶ አልቲንዞት አፍሪቀኜ ባድ በወኖትሸ 
ቡንዱሉሌይ አዱኒየ ሊትረከቦነይ ጤም ኡመት 
መኒጃ ሁኖትሽ ሰሬጌ ያትሬሼትን፡፡ ተሱመነ 
አምስት ሰብ ጊቻቾዋ ሉላሉሌ ኢማንቸ በሙሀበ፣ 
በሀድኖትዋ በቲሂባበዶት እነብርቦታን ባድ 
ሁኖትሸክ ሉሌ ሙባይን ጠቢያንሽ፡፡ እጲታይ 
ስረም አቆማሺ ቦንቲቴ ባድነ ኡስጥ በሰ አይደከ 
በለ አመሰበኜዋ ባደኜ ሙሊ ኢታሀበዶን፡፡

ሱረ-አስረ ሼሽት

ሙላሎ/ሙሊ

የቶጵየ የመልከት አፍ

ያሽርጌታ ክታብ ሆሽተኘ ጎልጌ

 ♦ አመሰበኜዋ ባደኜ ሙሊ በሎት ምን በሎት 
ዮነኮዋ ያለይሙይ  ሀድነተዋ ሉልነት 
ለደረሳሶይ በመልከት አፍ አበይኖት፡፡

 ♦ ደረሳሶይ ቲቲ ቀደ አመሰበኜዋ ባደኜ ሙሊ 
ቤደበ ያለይሙይ እልመ በመልከት አፍ 
ያበይኖነኮ አንሻሽጦት፡፡

 ♦ ደረሳሶይ የቃም ክምባየ መንቄ ባሶት በአሽሪ 
ቃይዶ ደር ኢጋኘ አሶት ያትኬሻነ አሶት፡፡

 ♦ ሉላሉሌ ባደኜ ሙሊዋ ሩክቦነት ያለይሙ 
ዡባቦ ዮክሎን/ዬግኖን ምስልቸ፣ ፍላሽ 
ካርድቸዋ ፖስት ካርዲቸ እንኩምንገ 
ካላንደርቸ ለደረሳሶይ ባቲሮት ተመልከት አፍ 
ግነ በሺቅሮት ማእነኑም በሱት እጀረሶነኮ 
አትራሩሶት፡፡

 ♦ ሉላሉሌ ባደኜ ሙሊዋ ሩክቦነት ያለይሙ 
ዡባቦ ዮክሎን/ዬግኖን ተሆሽት አራተ ጃንጎ 
እጄጎን የመልከት አፍ ቀውልቸ መንቄ ባሶት 
የሼቀሩ መሳዋዎ ደረሳሶይ እጀረቦነኮ ባይትቸይ 
ድባብሎ ባቲሮት አትራሩሶት፡፡

 ♦ ሉላሉሌ ባደኜ ሙሊዋ ሩክቦነት ያለይሙ 
ዡባቦ ዮክሎን/ዬግኖን አዛሃሪ የመልከት አፍ 
ቀውልቸ በድጋለሎት በሱት መሳዋዎ ደረሳሶይ 
ህለቆት/አሶትዋ ተድጋለሎት ያቀትሎነኮ 
በደረሳሶይ እቀርቡያን ክታብ ኡስጥ የቀረቡይ 
መሮሻሾ ያሶነኮ አሶት፡፡

ዩግዣር ሙት፡-
ሉላሉሌ ባደኜዋ አመሰበኜ ሙሊ ዮክሎን

 » ምስልቸ

 » ፍላሽ ካርድቸ

 » ፖስት ካርድቸ

 » ካላንደርቸ

 » ፖስተር

 » የመልከት አፍ ቃሙስ

ዞፎፎ፡-
 ♦ ደረሳሶይ በምስል፣ በፖስተር፣ በካላንደርዋ 
በፖስት ካርድ ያንዙይሙይ ሉላሉሌ ባደኜ 
ሙሊወ ሩክቦነት ያለይሙ ዡባቦ እንኩምንገ 
ማእነኑም በሱት ሃለት በመልከት አፍ 
ተድጋለሎት አቅትሎተኑም በሳሎት አጥሮት/
አትሪግጦት፡፡

 ♦ ደረሳሶይ በሱት ሃለት ባደኜ ሙሊዋ ሩክቦነት 
ያለይሙ ዡባቦ መንቄ ባሶት በመልከት 
አፍ የስናዱ ሱለኜ መሳዋዎ ቀሮ ተጀረቦት 
እንኩምንገ ህለቆት/አሶት አቅትሎተኑም 
አዙፎት፡፡

 ♦ ደረሳሶይ በሱት ሃለት ባደኜ ሙሊዋ 
ሩክቦነት ያለይሙይ ዡባቦ መራቄ ባሶት 
በመልከት አፍ ሱለኜ መሳዋዎ ሺቅሮትዋ 
ጀዋበኑም ክምብሎት አቅትሎተኑም አጥሮት/ 
አትሪግጦት፡፡

 ♦ ደረሳሶይ በሱት ሃለት ባደኜ ሙሊዋ ሩክቦነት 
ያለይሙ ዡባቦ መንቄ ባሶት አራተ የመልከት 
አፍ ቀውልቸ ዬንዙ ቀሊሎ ማእነ ያለይሙ 
ሙሳዋዎ ህለቆት/አሶትዋ ተድጋለሎተኑም 
አዙፎት፡፡


